
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու և գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ

	1. Հաշվի առնելով նախագծի 1-ին կետի դրույթները՝ նախագծի վերնագիրն անհրաժեշտ է խմբագրել և «ԳՈՒՄԱՐ ՀԱՏԿԱՑՆԵԼՈՒ» բառերից առաջ լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ» բառերը՝ համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների:
2. Նախագծի 2-րդ կետից անհրաժեշտ է հանել «և լրացում» բառերը, քանի որ նախագծի վերնագրի համաձայն, ինչպես նաև նախագծի 1-ին և 2-րդ հավելվածներով լրացումներ չեն նախատեսվում:
Նույն կետում նախատեսվում է փոփոխություններ կատարել Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման 11-րդ և 12-րդ հավելվածներում, մինչդեռ նախագծով հաստատվող 1-ին և 2-րդ հավելվածների վերնագրերում խոսք է գնում միայն 11-րդ հավելվածում կատարվող փոփոխությունների մասին: Այդ առումով նախագծի 2-րդ կետի դրույթներն ու հիշյալ հավելվածների վերնագրերն անհրաժեշտ է խմբագրել և համապատասխանեցնել միմյանց:

Իրավական ակտերի փորձաքննության
գործակալության պետ`                                        			      Կ. ԽՏՐՅԱՆ

